
· Ek wil asb inteken op Verskil
· Kanselleer asb my intekening op Verskil
· Verskil-argief 








5 Junie 2010



 Inhoudsopgawe
[Kliek op die onderstaande skakels]
· Sokker-nuus: Verskeie uitreike en ander nuus
· Harmonie Oord
· Winterhoop 2010
· Wêreldomgewingsdag: 6 Junie 2010 [liturgie, preek en powerpoint-aanbieding]

· BybelMedia-nuusbrief
· Aandag: graad 7, 8, 9 en 10 leerlinge - lees 'n bietjie hier!!!
· Konferensies, werkwinkels, ens
· Kollega- en gemeentenuus
· Ander nuus
· Verjaarsdae
· Ten slotte
Sokker - net 7 dae oor!! 

NG Eldoraigne Familiekerk gaan die Wêreld Sokker Beker 2010 gratis uitsaai en dit is oop vir die publiek. Hulle is geregistreer by TUG (The Ultimate Goal) en gaan die uitsendings ook volgens die regulasies uiteengesit deur FIFA behartig. Enige iemand wat wil kom kyk is meer as welkom, gaan gerus na hulle webwerf www.eldofam.co.za vir meer inligting en nooi al u vriende, familie en gemeenskap ook uit. [Ingestuur deur Jaco Odendaal, sekretaris van die bestuurspan van WorldCup2010]
**************************************************
Die Kuratorium van die NG Kerk in Transvaal, 
maak bekend dat
dr CJ (Cas) Wepener van Pinelands
die benoeming as mede-professor in die Departement Praktiese Teologie, aanvaar het.  Hy aanvaar diens op 1 Julie.  Kragtens die ooreenkoms tussen die NG Kerk en die Universiteit van Pretoria, geld dit as ‘n kerklike benoeming.  Hy is benoem in die vakature wat ontstaan het met die aftrede van prof CJA Vos.

Vir inligting oor verskeie uitreike en gebeure besoek gerus ons webwerf by http://www.ngk-ntvl.com/diensraad_getuienis.htm
Terug na Inhoud
 Harmonie Oord-nuus 

Dr Michiel Botha is vanaf 1 Mei bestuurder van die totale Harmonie Park.  Lees gerus wat hy oor die suksesverhaal van Harmonie Oord en Harmoniehof skryf.

[Lees verder] 
Terug na Inhoud
 Winterhoop [1- 20 Junie] 2010 

 Wêreldomgewingsdag 
6 Junie 2010
Neem kennis:  Aangesien sommige persone probleme ondervind het met die 'skakels' in die vorige Verskil - plaas ons die verwysing weer hierdie week.
>>  Die liturgie en preek word hier aangeheg.  Daar is ook 'n baie netjiese powerpoint aanbieding beskikbaar
PEN fokus hierdie jaar op die insameling van komberse. Indien ’n gemeente of ring op dieselfde sou besluit kan hulle ’n goeie kombers deur PEN bekom vir R45.00.  PEN koop komberse aan op grootmaat en kan so ’n beter prys beding. Terugvoer van hoe die projek afgeloop in gemeentes of ringe sal waardeer word. Die saak van Winterhoop sal sterk in die media en die pers bevorder word.
>>  Indien jou gemeente bereid is om ’n versamelpunt te wees in jou omgewing laat weet asb. Skakel gerus met Gustav Claassen 082 856 1943 gustavcl@mweb.co.za of Sharaine Steenberg sharaine@pen.org.za 083 288 7755

Terug na Inhoud
 Bybel-Media
Die laaste nuusbrief van die kwartaal fokus op die jongste Kerkbode, Kruisgewys vir leraars en die jongste publikasie [Lees meer]

Terug na Inhoud
 Graad 7, 8, 9 en 10 leerlinge - NB nuus! [gee asseblief hierdie inligting so wyd as moontlik deur!]
· Survivorkamp [graad 8's en 9's] - 14-18 Junie 2010 by Badseloop Jeugkampterrein.
Kliek hier en lees meer oor die opwindende geleentheid waar jy wonderlike dinge leer van jouself, van jou maats en daar gaan geen lesings wees nie - jy gaan net avontuurlike dinge in die natuur doen met hope pret!!!

Navrae: ds Wynand van Beek (015-291 9160 / w.vanbeek@momlife.co.za)
**************************************************
· Skoolverwisselingskamp [graad 7's] - 5-9 Julie 2010 by Badseloop Jeugkampterrein - kom geniet die kamp van jou lewe!

Koste: R 490 vir Graad 7's en R 300 vir personeel

>>  Skryf sommer in op: http://www.kampe.org.za
Navrae:  kontak Wynand by 0796953508 of vanniekerk.wynand@gmail.com
>>  Kyk ook hier:  http://mycontemplations.files.wordpress.com/2010/05/bemarkingslide.ppt
**************************************************
· Staptoer [graad 10's] - 9-11 Julie 2010 in die Waterberge

*  Die Ring van Northam beplan ’n staptoer vir graad 10 leerders in die Waterberge (Renosterpoort naby Thabazimbi) 

*  Koste:  R400p/p en die sluitingsdatum vir inskrywings is 14 Junie 2010.  

*  Navrae:  kontak ds. Johan Marais 0845178052 / E-pos. dsjmarais@lantic.net.

*  Eie vervoer tot op Thabazimbi.  Busvervoer vanaf Thabazimbi is ingesluit by die kampkoste  

*  Maak dit asseblief so wyd as moontlik bekend aan alle gr 10 kinders.  Opskud daar is net plek vir 40
>>  Stappers:  Kliek hier vir die inskrywingsvorm. 
Terug na Inhoud
  Konferensies, werkwinkels, ens.

Sentrum vir Kontekstuele Bediening, Fakulteit Teologie (UP) in samewerking met Sentrum vir Bedieningsont​wikkeling Excelsus bied gedurende Augustus weer geleenthede/kursusse aan.    

· Vir detail kan jy die betrokke kursus op die webbladsy van die Sentrum vir Kontekstuele Bediening (http://www.ccm.up.ac.za/) oproep by Afrikaans (akademiese programme(.  
· Program aangeheg.
**************************************************
Praktiese Teologie, Noordwes-Universiteit, Potchefstroom bied weer kursusse gedurende Julie en Augustus aan.  Die kursusleier is prof Wentzel Coetzer.  [Lees meer]
**************************************************
Die Taakspan Diversiteit vergader weer op 24-25 Augustus in Pretoria, by NG Florauna, om oor 'n aantal Teologiese perspektiewe op diversiteit te praat. Die gesprekke en enige insette kan nou reeds op die e-pos forum gevoer word. Daar is ook 'n aantal artikels oor diversiteit wat reeds op Noordelike Sinode se webblad verskyn. 
>>  Lees meer.  
Navrae:  Jan Botha (Voorsitter van die Algemene Sinode se Taakspan vir Diversiteit) tel: 012 546 3545
Terug na Inhoud
 Kollega- en gemeente-nuus
Neem asb kennis van die volgende nuwe gegewens:

*  Daspoort: daspoortng@gmail.com
*  Hartbeesspruit-Queenswood: www.ngkhq.co.za
*  Louis Trichardt: info@stadopdieberg.co.za

*  Northam: ngnortham@mtnloaded.co.za

*  Villieria: www.ngv.co.za

*  Waterkloof: www.waterkloofkerk.co.za

*  Waverley-Oos: tel/faks 012-332 3229

*  Wonderboom-Suid: www.ngkwbs.org.za

Terug na Inhoud
 Ander nuus

Getuienisforum kliek hier vir die jongste nuusbrief  : http://getuienisforum.org.za/nuusbriewe/getuienisforum-nuusbrief-mei-2010-362 
>>  Navrae:  kontak gerus vir Andries Louw by tel (012) 991-1611 of 083-276-4476 / E-pos: anelouw@getuienisforum.org.za
Terug na Inhoud
 Verjaarsdagwense
Hartlike verjaardagwense aan die volgende persone:

* 05 Junie:
Peet Venter (Potgietersrus-Oos / phventer@mweb.co.za)
* 07 Junie:
Louis Pretorius (Naboomspruit / loupret@telkomsa.net)
* 10 Junie:
Leon van Heerden (Rietfontein-Suid / leonvh@vodamail.co.za)

* 12 Junie:
Francois Esterhuizen (Raslouw / francoisest@xsinet.co.za)

************************************************
* 06 Junie:
Mandy Nel (Booysen / 4nkerk@gmail.com)

* 07 Junie:
Minda van den Berg (Hartbeesspruit-Queenswood /janberg@telkomsa.net)


Rialette Gous (Pierneef / gousigp@mweb.co.za)

* 09 Junie:
Heleen Gouws (Capitalpark-Concordia / 082 555 3526 )

* 10 Junie:
Eugenie Bergh (Quaggapoort / 083 308 8210)

* 12 Junie:
Esther Preller (Monumentpark / drwplpreller@gmail.com)

Terug na Inhoud
 Ten slotte
Wie is jou gunstelingspan vir die groot sokker?  Het nie een nie? Gelukkig is daar hoop.  Jy kan altyd een met jou eie twee hande maak.  [Aangeheg]


 Bylaes



Is ons tuis in die aarde?

Genesis 2:1-25

(Wêreld Omgewingsdag, 6 Junie 2010)

Liewe Broers en Susters

Van so ver as wat mense kan onthou, het ons verhale vertel om 'n prentjie te probeer vorm van die dinge wat groter as ons is — dinge soos hoe die wêreld inmekaar steek (wêreldbeeld); wat ons plek en taak hier op aarde is (wêreldbeskouing) en wie of wat agter dit alles sit. Dis verhale wat ons nie vir ons vermaak vertel nie; ons lééf hierdie verhale en dié verhale leef ons, as 't ware.

Ons kan dit vergelyk met die baba wat stukkies konstruksiespeelgoed gebruik om 'n gedierte te bou. Toe die gedierte klaar gebou is, gee die baba hom een kyk en bars in trane uit. Wat die baba self geskep het, maak hom nou bang. Net so kan die verhale wat ons oor die groot vrae van die lewe geskep het iets aan ons doen. Hulle kan ons leef.

Die Tuinverhaal in Genesis 2-3, waarvan ons so pas 'n gedeelte gelees het, is 'n voorbeeld van dié soort verhaal. Dit dra die stempel van die ou Nabye Oosterse mense se wêreldbeeld. Dis 'n verhaal wat talle male sedert die ontstaan van die Joodse en Christelike gelowe oorvertel is, of in ander verhale wat ons probeer skep het, opgeneem is. Ons het die Tuinverhaal opgeneem in ons verhale oor waar sonde vandaan kom, hoekom mense dikwels slegte dinge aanvang, wat die plek van man en vrou teenoor mekaar is, en so meer. Vandag gaan dit egter oor mense se plek op aarde, mense se verhouding tot die aarde.

Kom ons begin by die groot verhale wat mense deur die eeue vertel het oor hoe die wêreld inmekaar steek (wêreldbeeld). In die tye toe die Bybelskrywers geskryf het, is vertel dat die wêreld staties is en dat dit uit drie verdiepings bestaan: die hemel(koepel) daar bo, die plat aardskyf en die waters onder die aarde (onderwêreld). Voorwerpe, insluitende mense, kon rondbeweeg tussen daardie dele van die wêreld, maar die basiese struktuur was permanent. Daar was dus nog nie sprake van planeet "Aarde" nie, want die idee van ander soortgelyke strukture het nie bestaan nie.

Later het dit duidelik geword dat die aarde rond is en nie plat nie en mense het oor die aarde begin praat as 'n bal in die oneindige ruimte. In terme van hierdie prentjie is daar nie regtig meer 'n "bo" nie. Die aarde het dus by wyse van spreke sy "dak" verloor. Die deel van die prentjie wat ons gewoonlik met God se blyplek geassosieer het, het onvoorstelbaar geword en ons het die aardbol begin sien as iets waarop ons loop, en wat tot ons beskikking is. Ons het onsself as meesters van die aarde begin sien. Toe die "dak" van die wêreld afgehaal is, was dit asof net die vloerplan oorgebly het. Dit het ons verhouding tot God en die aarde drasties beïnvloed.

Maar omtrent in die tweede helfte van die twintigste eeu het daar stelselmatig weer 'n nuwe verhaal tot stand gekom oor hoe die wêreld inmekaar steek. Ons het ontdek dat ons in die aarde leef, nie op die aarde nie. Die atmosfeer is immers net soveel deel van die aarde se lewensiklusse as wat grond en water deel daarvan is. Hierdie prentjie stoot die idee dat ons meesters van die aarde is op die agtergrond. Dit suggereer eerder dat ons elemente van die aarde self is. Dit is interessant dat die antieke wêreldbeeld makliker versoen kan word met die jongste verhaal oor die werklikheid as met die bal in die ruimte-prentjie. 

Terugskouend kan ons sien dat (hoofsaaklik) een van hierdie drie verhale vir die mense van 'n spesifieke tyd (ook die Christene wat toe geleef het) die beelde en taal gegee het om te kan praat oor die wêreld waarin hulle geleef het, maar ook oor God se betrokkenheid daarby.     

In ons tyd, die tyd van die ekologiese krisis, is daar mense wat beweer dat die verhale wat Christene leef, ons nie help om helend te leef nie. Erger nog, mense sê sekere Bybeltekste, of ten minste ons interpretasie daarvan, kweek 'n houding van onverskilligheid teenoor en uitbuiting van die aarde.

· Hoe antwoord ons wanneer mense met die vinger op Genesis 1:26, 28 sê dat die Bybel ons aansê om die aarde te onderwerp en te beheers?

· Hoe antwoord ons wanneer mense beweer die Christelike god is 'n veraf, onbetrokke god sover dit die aarde betref?

· Hoe antwoord ons as ons daaraan herinner word dat baie Christene glo dat die wêreld in vlamme moet opgaan voordat die nuwe hemel en die nuwe aarde 'n werklikheid kan word — en hoe gouer hoe beter?

· Hoe antwoord ons wanneer mense daarop wys dat baie Christene 'n skerp onderskeid tussen liggaam en siel tref, dat redding op individuele siele gemik is en dat redding met 'n volmaakte toestand in 'n hiernamaals te doen het?

· Wat sê ons wanneer ons daaraan herinner word dat Totius, een van ons volksdigters en teoloë, die Bybel so verstaan het dat hy kon sê "die wêreld is ons woning nie"?

Elkeen van hierdie vrae roep om eerlike verantwoording van Christene se kant af. Maar ons moet ook besef dat die Bybel en die Christelike tradisie veel ryker en meer geskakeerd is as wat die vingerwysings suggereer. Daar is byvoorbeeld ook heelwat ekologiese wysheid in die Bybel wat ook ons aandag verdien. Kom ons kyk of die ou-ou Tuinverhaal in Genesis 2-3 meer lig op die saak gooi.

Reg aan die begin van die verhaal (Gen 2:4b) kry ons 'n leidraad dat die aarde, in die gedeelte wat volg, 'n groot rol speel. Die eerste skeppingsverhaal het so pas afgesluit met die woorde: "Dit dan is die geskiedenis van die hemel en die aarde toe hulle geskep is" — eers word die hemel gneoem, dan die aarde. Die tweede skeppingsverhaal (Tuinverhaal) begin met: "Toe die Here God die aarde en die hemel gemaak het..." — eers word die aarde genoem, dan die hemel. Daar is 'n perspektiefverskuiwing. Wat lees ons dan oor die aarde en oor mense se plek op aarde?

Ons lees dat dinge wat ons met lewe assosieer, aanvanklik op aarde ontbreek het. Daar was nog nie struike of enige groenigheid nie. God het dit ook nog nie op aarde laat reën. En, interessant, daar was ook nog nie mense om die aarde te bewerk sodat die aarde se lewegewende potensiaal tot verwerkliking kon kom nie (2:5). Daar was wel water wat uit die aarde gekom het wat die grond nat gemaak het (2:6). Uit hierdie nat grond (letterlik "van die stof uit die aarde") kon God, soos 'n pottebakker, die mens vorm. 'n Pottebakker se produk dra altyd die kenmerke van die grond waaruit dit geneem is. God het toe lewensasem in die mens geblaas sodat dié beeldjie lewendig geword het (2:7).

Die mens (in Hebreeus adam) kom uit die aarde (adamah). Só verweef is mense met die aarde dat hulle selfs moeder aarde se naam dra. Meer nog, mense gaan uiteindelik weer terug na moeder aarde: "[jy sal kan eet] totdat jy terugkeer na die aarde toe, want daaruit is jy geneem." (3:19).

God gee dan vir die mens 'n plek, 'n tuiste: Hy het 'n tuin aangelê in Eden in die ooste en die mens wat Hy gevorm het daar laat woon (2:8). Dié plek is nie 'n strafkamp nie, maar 'n lieflike tuin met "allerlei bome, mooi om na te kyk en lekker om van te eet" (2:9). Daar is iets in die Bybelteks wat ons oog nie moet ontglip nie: Die Here laat hierdie bome ook uit die grond, uit Adamah, uitspruit. Net so vorm die Here God later ook al die diere en die voëls uit die grond, uit Adamah (2:19). God het vir ons en die bome en die diere dieselfde moeder gegee. Ons is soos broers en susters vir mekaar.

In vers 15 word wéér gesê dat die Here God die mens in die tuin laat woon het. Nou word drie belangrike dinge bygevoeg: Eerstens, die mens kry 'n taak. Mense se taak is om die tuin te bewerk en op te pas. In Hebreeus is die woordjie vir "bewerk" en "dien" presies dieselfde woord (abad). Die mens se verhouding tot die aarde is soos dié van 'n dienaar (ebed) tot 'n meester, nie soos dié van iemand wat die aarde uitbuit en misbruik nie. Dienaars wat probeer het om hulle meesters uit te buit of te misbruik betaal duur daarvoor. In Engels kan 'n mens dit mooi sê: "to serve and preserve the garden". Die taak wat die mens gekry het, gee vir ons die taal om oor ons verhouding tot die aarde te dink te midde van die ekologiese krisis. Meer as ooit tevore het dit nodig geword dat ons die aarde dien en bewaar.

Tweedens gee God vir die mens, benewens 'n taak, ook 'n stuk vryheid, maar met 'n voorwaarde. Hulle is vry om van al die bome in die tuin te eet soveel as wat hulle wil, behalwe van 'n spesifieke boom, die boom van alle kennis. (Daar staan letterlik: "die boom van die kennis van goed en kwaad", wat waarskynlik 'n uitdrukking is wat totaliteit aandui, net soos wat ons sal sê iemand het hoog en laag gesweer wanneer daardie persoon geheel en al oortuig is van 'n saak.) Wanneer die mens van hierdie boom eet, sal hy sterf (2:2:16-17). Hierdie voorwaarde bereik ons in die taal van 'n verbod, maar ten diepste gaan dit oor die vraag of ons God vertrou — of ons God vertrou met dit wat ons hier in die aarde nodig het. 

Toe het die Here God iets besonders gedoen. Toe Hy besef dat dit nie vir die mens goed is om alleen te wees nie, maak Hy die diere en bring hulle na die mens toe om te sien wat die mens hulle sal noem. Onder die diere kry die mens egter nie 'n kameraad nie. Toe maak die Here God die vrou uit die man. Die man (ish) en die vrou (ishah) dra so te sê dieselfde naam, net soos wat die mens (adam) en die aarde (adamah) so te sê dieselfde naam dra. Naamgewing was van groot belang vir die ou Nabye Oosterse mense, daarom moet ons die name vir die mens en die vrou nie geringskat nie. Die name wat hulle in ons teksgedeelte gekry het, suggereer 'n noue verweefdheid.

Wanneer ons oor die muur van Genesis 2 kyk, sien ons sommer naby en ook heelwat verder weg tekste raak wat op Genesis 2 bou, of daarby aansluit. Genesis 3 vertel waarop die Tuinverhaal uiteindelik afstuur. Ja, die mense hét toe van die boom van alle kennis geëet. Die slang, 'n simbool van lewe en kennis in die antieke wêreld, het op 'n misleidende manier die mense oortuig om van daardie boom te eet. Soos wat die slang gesê het, verkry hulle kennis en word in daardie opsig soos God. Daardie kennis laat hulle dinge raaksien waarvan hulle voorheen salig onbewus was. Een daarvan is dat hulle kaal is. Weer eens gebruik die skrywer twee byna identiese Hebreeuse woorde: Die slang is "slim" (arum) (nie listig soos wat die 1983 Afrikaanse Bybel sê nie)  en die mense kom agter dat hulle "kaal" is (erum). In plaas daarvan dat die spesiale kennis wat hulle verwerf het hulle "slim" gemaak het, het dit hulle 'n ervaring van kaal-wees gegee. Hulle het agtergekom dat die lewe nie een heerlike, lang paradyservaring is nie.

Die woordspel wat die skrywer 'n hele paar keer inspan, reflekteer mense se ervaring dat die lewe tweekantig is:

· Ons is tegelyk mekaar se kamerade, én mekaar se teiken wanneer dinge verkeerd loop, soos wat die man en vrou blaam uitdeel wanneer God hulle oor hulle gedrag uitvra (3:12-13).

· Mede-aardbewoners uit die diereryk is tegelyk ons "broers en susters", én hulle bedreig ons, soos wat slange ons aan die haksteen byt en ons hulle koppe vermorsel (3:14-15).

· Die ontstaan van nuwe lewe is tegelyk die wonderlikste ervaring denkbaar, én dit gaan gepaard met die intense pyn en angs van die geboorteproses (3:16).

·  Die aarde voorsien tegelyk mildelik in die lewensmiddele wat mense nodig het om 'n bestaan te maak, én dit bring ook dorings en distels voort (3:18); daarby kos bitter harde werk om te kan eet (3:17,19).

Aan die einde van die Tuinverhaal (3:23-25) word die mens uit die tuin van Eden weggestuur om die aarde te gaan dien, die aarde waaruit die mens gemaak is. Hulle is dus nie afgesny van hulle tuiste nie. Die moontlikheid om die dood vry te spring, is hulle egter ontneem toe hulle uit die tuin waar die boom van die lewe staan, gedryf is. 

Nog 'n paar hoofstukke verder word die skepping in 'n krisis gedompel. Die Here het gesien hoe groot die mense se verdorwenheid op aarde is en Hy bring die groot vloed oor hulle. Noag en sy gesin word saam met 'n paar verteenwoordigers van elke dierespesie gered. Terug op die droë land, terug by hulle tuiste, offer Noag vir die Here en die Here sluit 'n verbond met Noag — nee, nie met Noag alleen nie, met Noag en sy familie, met die geslagte wat nog kom, met al die lewende wesens én met die aarde (Gen 9:8-17). 

As ons heelwat verder oor die muur van Genesis 2 kyk, sien ons dat die Markus-evangelie 'n taal praat wat klink soos die taak wat God vir die mens in die tuin gegee het. Ons taak is om te dien, eerder as om te onderwerp en te heers. Kom ons hoor wat Jesus volgens die Markus-evangelie (10:42-45) sê:


Julle weet dat dit by die nasies so is dat hulle sogenaamde regeerders oor hulle baasspeel en dat hulle groot manne die mag oor hulle misbruik. Maar by julle moet dit nie so wees nie. Elkeen wat in julle kring groot wil word, moet julle dienaar wees; en elkeen onder julle wat die eerste wil wees, moet julle almal se dienaar wees. Die Seun van die mens het ook nie gekom om gedien te word nie, maar om te dien en sy lewe te gee as losprys vir baie mense."

Wat hier oor verhoudinge tussen mense gesê word, geld ook vir ons verhouding teenoor ander lede van die aardgemeenskap. Jy is nie regtig groot wanneer jy kan wys hoe sterk jy is nie, maar wanneer jy die moed het om te dien. Jy kan dit doen wanneer jy weet dat jou lewe verweef is met dié van alle lewe op aarde. Jy kan dit doen as jy onthou dat alle lewe  — joune en dié van plante en diere — 'n Godgegewe wonder is, dat dié God jou hier geplaas het, dat Hy jou die mooi en die lekker van die aarde gun, maar ook dat Hy vir jou grense stel: wat jy met jou kennis doen, het gevolge.

Dan word dit vir ons moontlik om raak te lees wat die bekende Johannes 3:16-17 sê:


God het die kosmos [soos wat die Grieks sê] so lief gehad dat Hy sy enigste Seun gegee het, sodat dié wat in Hom glo, nie verlore sal gaan nie maar die ewige lewe sal hê. God het nie sy Seun na die kosmos toe gestuur om die kosmos te veroordeel nie, maar sodat die kosmos deur Hom gered kan word.

As ons hierdie elemente kan inbou in die verhaal wat ons vandag vir mekaar vertel oor hoe die wêreld inmekaarsteek en wat ons plek daarin is, sal ons ook die volgende verhaaltjie kan waardeer:


'n Man met die naam Phaedrus was op 'n pelgrimstog na die heilige berg Kailas, hoog in die Himalayas. Phaedrus was fiks, sterk en hoogs gemotiveerd, maar het nogtans nie die bestemming bereik nie. Na die derde dag het hy uitgeput tou opgegooi en die ander pelgrims het sonder hom voortgegaan. Phaedrus moes erken dat die berg en die pelgrimstog vir hom 'n manier was om sy eie krag en vermoëns uit te stal. Hy was daar, maar hy was ook nie daar nie. Die ander pelgrims — dié wat die berg bereik het — het die heiligheid van die reis en van die berg só intens aangevoel dat elke voetstap 'n daad van toewyding geword het — 'n daad waarmee die heilige oomblik en die heilige berg gedien kon word. Dit het hulle besiel om veel meer te kon vermag as waarvoor Phaedrus met sy uitsonderlike spierkrag kans gesien het.  

Het ons "kennis is mag"-strewe dalk van ons Phaedrusse gemaak wat ons eie reis op aarde verarm? Phaedrus het uiteindelik beleef wat die baba met sy selfgemaakte dierasie beleef het — toe hy terugsit om sy eie handewerk te aanskou, het hy geskrik vir wat hy sien. Sal ons nie liewer probeer om die aarde met klein voetstappies te dien nie, geïnspireer deur — en in verwondering oor — ons deel wees van die grootse skepping. Ons sal daardie treetjies ook op God se voorwaardes gee. Dit is immers God wat vir ons 'n tuiste hier op aarde gegee het, wat vir ons die mooi en die lekker op aarde gun en wat wil hê dat ons Hom vertrou. Hierdie tuiste het gordyne wat oopgetrek is, sodat ons ons iets kan voorstel van die dinge wat ons te bowe gaan, al kan ons daardie dinge nie vasvat nie.

Amen

Terug na Inhoud
Liturgiese wenke

Votum

“God het die kosmos so lief gehad dat Hy sy enigste Seun gegee het, sodat dié wat in Hom glo, nie verlore sal gaan nie maar die ewige lewe sal hê”. (Johannes 3:16)

Of

“God het die kosmos so lief gehad dat Hy sy enigste Seun gegee het……sodat die kosmos deur Hom gered kan word” (Johannes 3:16-17)

Seëngroet

Ek groet julle in die Naam van God die Vader wat in die begin die hemel en die aarde gemaak het, in die Naam van Jesus Christus wat alles in die hemel en op die aarde met God versoen het en in die Naam van die Heilige Gees wat ons te midde van ‘n skepping wat swaarkry laat uitsien  na die bevryding van die verganklike.(Genesis 1:1, Kolossense 1:20, Romeine 8:22-23)

Moontlike lofliedere

Lied 197:1-2, 198:1-3

Verootmoediging

Hier kan ‘n gedeelte soos Johannes 15:1-17 gebruik word.

Geloofsbelydenis

As afwisseling kan die belydenis van Nicea oorweeg word. In dié belydenis word God die Vader en Jesus Christus met die skepping van alles in verband gebring. Die Heilige Gees word bely as die Gewer van lewe en word daar uitgesien na die lewe van die nuwe wêreld wat aan die kom is.

Skriflesing

Genesis 2:4b-17 met fokusteks: Genesis 2:14-17

Prediking

Tema: Is ons tuis in die aarde?

Slotgebed
Alle eer aan U, Kunstenaar-God!
Here, God, ek dank U vir hierdie aarde, ons tuiste;  vir die wye hemelruim en die geseënde son;  vir die sout see en vir lopende water;  vir die ewige berge en die rustelose winde;  vir bome en blomme en struike en die gras onder ons voete.  Dankie dat U ons met sintuie geskep het wat musiek en voëlgesange kan hoor, wat die pragtige lente en die ryke vroeë herfsdae kan sien;  wat die vrugte van die somer kan proe en die reën van die winter teen ons vel kan voel prik. O Here, moenie dat ek aan dié skoonheid ooit so gewoond sal raak dat dit my nie meer roer en ek U nie meer daarvoor dank nie. Maak my hart so oop vir die majesteit van u skepping dat ek sal raaksien hoe selfs die vaalste veldbos vlam van u heerlikheid! O God, Kunstenaar, Skepper, ek loof U wat lewe en regeer vir ewig en ewig.(Walter  Rauschenbusch)

Moontlike slotliedere

Lied 456:1+3; 464:1-4

Seëngroet

Ek gaan ‘n nuwe hemel en aarde skep….Wees bly en jubel sonder ophou wat ek gaan skep: Ek gaan ‘n Jerusalem skep wat vol blydskap is……Daar sal in Jerusalem nie meer iemand gehoor word wat huil of omhulp roep nie. Daar sal geen kind sterf wat maar ‘n paar dae oud is nie en geen grysaard wat nie sy jare uitgeleef het nie Hulle sal nie kinders hê vir wie daar rampe wag nie want hulle sal ‘n volk wees wat deur die Here geseën word….Die wolf en die lam sal saam wei…Op my heilige berg sal niks verkeerd gedoen word nie, niks vernietig word nie, sê die Here.(n.a.v Jesaja 65:17-25)
Terug na Inhoud
BYBEL-MEDIA Nuusbrief 9/2010

Lees in die Kerkbode van 4 Junie 2010:

Gereformeerde eenheid in sig

Gereformeerde Christene vergader later die maand in Amerika tydens ’n historiese gebeurtenis om groter eenheid onder gereformeerdes regoor die wêreld te bewerkstellig. Hulle wil een nuwe ekumeniese liggaam daarstel wat die meer as 80 miljoen Christene uit gereformeerde kerke sal verteenwoordig.

Lees ook:

Genesis en Eksodus laat Kerkbode se webwerf vou

'Ware man sal uithou vir sy trouvrou'

'Uitsluiting van gays uit kerk se ampte is onchristelik'

Kerklike Zimbabwe is reeds by ons

Vrystaat-welsyn wen eerste rondte in die hof

SA kerk sal nuut moet dink, wys studietoer

Jongste Publikasie by Bybel-Media

Mosaïek van mense … van Nico Smith

Van Bart tot Buti, van Boshoff tot Mandela – só uiteenlopend is die groot geeste wat Nico Smith se pad oor ses dekades vanaf Afrika tot in Europa en terug gekruis het. Sommige ontmoetings was eenmalig, ander feitlik lewenslank. Dié mosaïek van mense het Smith help maak wat hy vandag is. 

Slegs by Bybel-Media beskikbaar teen R 124.95 (BTW ingesluit)

Kruisgewys – Spiritualiteit

Die Junie-uitgawe van Kruisgewys is ‘n week gelede aan die leraars van die NG Kerk, Herv. Kerk en Kaaplandse VG Kerk gepos. 

Kruisgewys fokus dié keer op spiritualiteit. Vir dominees en gemeenteleiers wat omtrent almal akademiese en wetenskaplike kwalifikasies in teologie het, het die onderwerp van spiritualiteit baie aktueel geword. Op ’n manier is dit mos asof die besef toeneem: Ons Godgeleerdheid en ons goeie hermeneutiek is nie meer genoeg om die geestelike mas op te kom nie. Daarvoor het die uitdagings té kompleks geraak.

Lekker lees en geniet elke artikel in die uitgawe. Besoek gerus www.bybelmedia.co.za of www.gemeentes.co.za as jy die artikels elektronies wil bekom.

Inligting, Navrae en Diensverskaffing:

  Skakel 0860 26 33 42

· Of stuur jou bestelling per e-pos na: bestel@bmedia.co.za
· Of koop direk met jou kredietkaart op die webtuiste: www.bybelmedia.co.za
Hans Steyn (Hoof: Bemarking en Fondswerwing) E-pos: hans@bmedia.co.za  / Tel: 021 864 8223
Terug na Inhoud
Harmonie Oord-nuus

"Ek bring graag op hierdie stadium weer Harmonie Oord, en sommer ook nog 'n bietjie meer dinge van Harmonie Park, wat beide Harmonie Oord en Harmonie Hof insluit, onder u aandag. Dit is my voorreg om tans (vanaf 1 Mei) bestuurder te wees van die totale Harmonie Park. Ek is in die voormiddag gewoonlik op kantoor by Harmonie Hof en na 12:00 weer by Harmonie Oord.
 

Harmonie Oord, ons projek van hoop, waarmee ons 'n verskil wil maak in mense se lewens, het in April 2010, drie en 'n half jaar nadat die deure vir die eerste inwoners oopgemaak is, die punt bereik waar ons kon sê: ons is nou vol. Dit was voorwaar die bereiking van 'n mylpaal waaroor ons diep dankbaar is. Dankbaar teenoor die Here vir sy sorg, en dankbaar teenoor elke gemeente en individu deur wie Hy hierdie sorg tot by ons adres uitbring. Die vol wees is natuurlik 'n soort realiteit wat gereeld vir wisseling voorsiening maak. U kan dus steeds mense na ons verwys. En die goeie nuus is dat die Deo Gloria Maatskappy deur 'n groot donasie dit vir ons moontlik gemaak het om die laaste 14 dubbelkamers ook nou gereed te maak. Dit behoort binne die volgende maand betrek te kan word.
 

Harmonie Oord sal nooit kan bestaan en die diens lewer wat ons wel lewer, as ons nie die gereelde finansiële ondersteuning kry wat ons tot nou toe gedra het nie. Ook vir die pad vorentoe, hoop ons dat dit steeds, net soos nou, moontlik sal wees om vir ons welsynspensioenarisse ook 'n ietsie in die sak te laat, nadat hulle hulle losies betaal het. Tans kry ons inwoners ontbyt en ook middagete en dikwels is daar deur die donateurshulp ook nog ietsie saam te neem kamer toe vir die aand. Ons het ook 'n ontspanningskamer bygekry deur die hulp van 'n groep jongmense uit die stad, terwyl ons biblioteek in 'n groot ontspannings behoefte voorsien. Die naaldwerkkamer vir die dames en werkskamer vir die manne, is ook 'n groot aanwins op ons perseel. 
 

As u by ons 'n besoekie wil bring of sommer net wil kom kyk wat ons hier doen, is u meer as welkom. Skakel gerus 012-4403137 as u 'n afspraak wil maak. Ons het ook nou 'n veilige parkeerterrein waar u sonder vrees u motor kan laat. Die nuwe ingang tot ons perseel is by Mearsstraat 125. Dit is ook die ingang tot die Noordelike Sinode se kantoor.
 

En dan moet u steeds onthou dat ons in Harmonie Park ook nog die Harmonie Hof Tuiste vir bejaardes het wat al vir nagenoeg 50 jaar bestaan en waar mense gehuisves word wat in staat is om vol losies te kan bekostig. U kan dit gerus ook onthou as lidmate hieroor navraag sou doen. In Harmonie Hof het ons eintlik drie afdelings: een vir selfversorgende inwoners, maar dan ook 'n semi-versorging en volle versorgingsafdeling waar 24-uur verpleegdiens is. 'n Diens wat ons ook in die versorgingsafdeling aanbied is om mense op te neem wat vir 'n tydjie gehuisves moet word, terwyl familie wat anders na hulle omsien dalk met verlof gaan. U kan met vrymoedigheid met ons skakel by 012-4403357 vir meer inligting."  Michiel Botha
Terug na Inhoud
SENTRUM VIR KONTEKSTUELE BEDIENING


FAKULTEIT TEOLOGIE (UP)

in samewerking met

Sentrum vir Bedieningsontwikkeling Excelsus
  bied aan:

ADVANCE \d12Hiermee  ‘n spesiale uitnodiging na twee kursusse wat vir 2010 herhaal word. Vir meer detail besoek ons webwerf: www.ccm.up.ac.za (Afrikaans/akademiese programme)

	
AUGUSTUS



KREATIEWE VEROUDERING

Doel van die kursus:
· Om die nodige kennis en vaardighede aan kursusgangers te voorsien om die ouer persoon as lid van die gemeenskap beter te verstaan.

· Om die bydrae en funksionering wat die multi- dissiplinêre span lewer, toe te lig.

· Om die kerk en die gemeenskap van ouer persone, hulle familie en ander vrywilligers saam te snoer in ŉ span waar besin kan word oor eietydse bedieningsmodelle.

Kursusleiers:  Dr Elrisa Malan en Dr Karel Prinsloo

Plek en Datum: Pretoria: 10 –12 AUGUSTUS 2010

Prys: R600:00 pp 

 SEQ CHAPTER \h \r 1BYBEL EN SY BOODSKAP [Module 1]
Doel van die werkswinkel en kursus:  Die kursus, Bybel en sy Boodskap bestaan uit agt modules van 14 lesings elk en is bedoel vir gebruik in gemeentes se Bybelskole. Die kursus bestaan uit 1 module oor die hantering en verstaan van die Bybel, drie Nuwe testament en vier Ou Testament modules. Die invalshoek is die tydsgleuwe waarin Bybelboeke ontstaan het en hoe om Bybelmateriaal vanuit hierdie hoek te lees en die boodskap te verstaan. Die doel van die werkswinkel is om leraars en ander leiers op te lei om die materiaal in gemeentes te kan aanbied.

Kursusleiers Module 1:

Dr Gys Loubser  en Dr Gustav Claassen

Plek en Datum:  Pretoria: 24 – 26 Augustus 2010
Prys: R950:00 (sluit Leiersgids van R100:00 in)
Terug na Inhoud
Praktiese Teologie  
Noordwes-Universiteit, Potchefstroom
Navrae en bespreking: 083 660 0409 / 018- 294 7457 of wentzel.coetzer@nwu.ac.za

Pastorale beradingskursus: ‘n Tien-fase genesingsmodel

Potchefstroom: 24 Julie

Prof Wentzel Coetzer

In hierdie kursus word 'n genesingsmodel aan die orde gestel wat bestaan uit tien fases waardeur persone begelei kan word tot emosionele en geestelike genesing. Die kursus is gebaseer op die boek, Love is a choice, deur die Christen psigiaters Robert Hemfelt, Frank Minirth en Paul Meier. Dit gaan hier oor ‘n model wat met vrug toegepas kan word op byvoorbeeld die begeleiding van persone met ‘n probleem van mede-afhanklikheid, huweliksprobleme, enige vorm van verslawing (byvoorbeeld chemiese afhanklikheid, eetversteurings, seksuele verslawing, ens.) asook die hantering van onverwerkte emosionele pyn uit die verlede (trauma, verliese, ens).
Plek: Gastehuis aan linkerkant van hoofgebou van ALS-Groep - 2 km uit Potch op

          JHB pad (N12) aan linkerkant 

GPS koördinate: Suid: 26.69543 Oos: 27.13456
Koste: R170 (sluit in sleutelnotas en verversings)

Tyd:  08.00 – 13.00

Handleiding: te koop (opsioneel): R150 (plus R20 vir posgeld)
Pastorale begeleiding van die emosioneel verwonde

 persoon as gevolg van godsdiensverslawing

Potchefstroom: 14 Aug

Prof Wentzel Coetzer

In hierdie kursus word daar dus gefokus op die oënskynlike paradoks van godsdiens wat enersyds binne sekere kontekste ‘n helende en bevrydende rol kan vervul, veral wanneer dit op gebalanseerde en gesonde wyse beoefen word en waar die motief daaragter suiwer en opreg is; en andersyds die gevaarkant van godsdiens - met ‘gevaar’ word in hierdie konteks dan bedoel dat daar dieperliggende onverwerkte emosionele pyn aanwesig mag wees wat uiteindelik as dryfveer kan dien tot ontvlugting in oordrewe godsdienstige aktiwiteite. Die werklike pyn word nooit hanteer nie en deur middel van die stiptelike onderhouding van ’n magdom geestelike wette en reëls word daar eintlik net meer pleisters en verbande op ’n septiese wond geplaas. Die finale resultaat van so ’n proses kan dan godsdienstige verslawing impliseer waar mense uiterlik gelukkig voorkom, maar innerlik met ’n magdom van seer en pyn worstel. Praktiese riglyne vir die pastorale begeleiding van sulke verwonde persone tot ware heling word dan ook aan die orde gestel.

Plek: Gastehuis aan linkerkant van hoofgebou van ALS-Groep - 2 km uit Potch op

          JHB pad (N12) aan linkerkant 

GPS koördinate: Suid: 26.69543 Oos: 27.13456
Koste: R170 (sluit in sleutelnotas en verversings)

Tyd:  08.00 – 13.00

Handleiding: te koop (opsioneel): R150 (plus R20 vir posgeld)

Terug na Inhoud
DIVERSITEITSFORUM

Gespreksforum: dokumente
	 

Beste diverse gespreksgenote

 

Ons beklemtoon graag Jan Botha se oproep om ons eie nuwe diversiteitsforum by www.ngkerk.org.za bekend te stel en aktief te ondersteun. Versprei asb. hierdie inligting so wyd moontlik sodat dit onder alle streeksinodes se aandag kom. Naas die forum sal hierdie e-posgroep (e-groep) steeds daar wees om gedagtes in kleiner kring uit te ruil, beplanning te doen, ens. Die e-groep het met lewendige besprekings begin en ons hoop dit gaan ook na die forum oorgedra word.

 

As deel van die bekendstelling sal ons telkens toevoegings tot die forum ook aan die e-groep stuur, steeds met die versoek dat dit wyer in jou eie kring uitgestuur word. Nuwe plasings op die forumwerf laat die voriges na die argief skuif, maar dit beteken geensins dat dit dan in 'n stowwerige argief begrawe moet word nie! Gaan lees in die argief oor uitdagings en aanklagte, ook Wilhelm Jordaan se puik artikels oor verskillende soorte apartheid. Daarbenewens word bestaande dokumente opgeneem. Hieronder stel ons een van hulle, die hoofpunte van die aanvangsberaad oor diversiteit, bekend. 

 

Ons eerste gespreksonderwerp vir die webforum is: Diversiteitsbevordering te midde van wantroue en haat. Neem asseblief deel - dit is julle forum en julle e-groep!

 

Groete

Charles Malan / hermes@absamail.co.za / Sel: 076 563 9469 / Huis: 012 546 4195 / Faks: 012 342 9892
Aanvangsberaad: Saamdink oor diversiteit


(‘n Volledige verslag van die beraad is ook op die Noordelike Sinode se blad by hierdie webtuiste te vind, kyk: http://www.ngk-ntvl.com/diversiteit.htm)


Tydens die saamdink oor diversiteit in Pretoria van 18-19 Mei 2009 is daar heelwat energie en kreatiwiteit opgewek. Sewe van die tien streeksinodes was verteenwoordig, 'n paar inleiers wat aktuele onderwerpe ingelei het, 'n paar predikante en ander betrokkenes.


Die program van die twee dae se gesprek het die volgende belig:


Inleier 1: Dr Johan Pienaar (Moderator van die Noordelike sinode) - kliek hier
Uittreksel:

Laat ek nie eers probeer om te beskryf hoe groot die verskeidenheid nou binne die NG Kerk is nie.  Calvyn en Rob Bell.  Geneefse Psalms en Rick Mozer. Orrels en Afrikatromme. Liturgieë, ampsbeskouing, hermeneutiese sleutels en bedieningsplanne so wyd en ver as die Heer se genade (en verder).

Wat die vraag dadelik laat ontstaan waarom ons nou so van mekaar verskil.

Die vraag is natuurlik ook verder of ons nou eers so divers geword het.   

Ek glo nie!


Inleier 2: Dr Fanie Cronje - Diversiteit in die Ou Testament en antieke tye - kliek hier
Uittreksel:

Die wêreld en ons land was nog altyd diverse ruimtes gewees. Dat Suid-Afrikaners vandag meer as ooit in die verlede op 'n daaglikse basis daarmee gekonfronteer word, vra geen verduideliking nie. Mense ervaar dit in die werkplek, kinders in die skole, gesinne naweke in winkelsentrums en op of langs sportvelde. In die kerk beleef ons dit op die gebied van verskillende aanbiddingstyle, interpretasies van God se Woord en mense se verskeidenheid bedieningsbehoeftes. Daarby is die eenheid van die diverse familie van Nederduitse Gereformeerde Kerk hoog op die agenda van verskillende sinodes. 
Inleier 3: Ds Dieter de Bruin - Diversiteit in die erediens, liturgie en simboliek - kliek hier
Uittreksel:

Dit wil voorkom of daar in die NG kerk op die oomblik 'n rustigheid oorval het in terme 

van die sg. aanbiddingoorloë.  Mense het hulle self uitgesorteer en rustigheid gekry.

Die gesprek, na my belewenis, gaan tog voort, en wat ek vanoggend graag sal wil doen, is 

om vanuit my eie konteks te reflekteer oor 'n verskeidenheid van liturgieë soos wat dit 

beskryf kan word, maar ook hoe dit ingerig kan word.

My eie gemeente (Riviera NG Gemeente) het minstens vier eredienste op 'n Sondag:

- Die meer tradisionele oggenddiens in die kerkgebou

- 'n Meer informele diens in die saal

- 'n Afrikaanse aanddiens in die kerkgebou

- en 'n Engelse diens in die saal.


Inleier 4: Dr Charles Malan - Die smet van diversiteit as andersheid - kliek hier
Uittreksel:

Dit is met sy hantering van diversiteit dat die Afrikaanse kerke moontlik die land die meeste in die steek gelaat het. Besprekings van diversiteit gaan maklik oor in ‘n lofsang vir die kleurvolle, multikulturele verskeidenheid in die reënboogland. In die veelkleurige nasie omhels ons almal mekaar en vier ons gemeenskaplikheid met respek vir ons verskille. Diversiteit beteken egter helaas basies om anders te wees, en andersheid is en was juis die oorheersende, treurige geskiedenis daarvan in ons land. Hierdie inleiding gaan daarop konsentreer en nie op die harmonie waarvoor ons almal respek en waardering moet hê nie. Die positiewe benadering sal wel tydens hierdie beraad genoeg aandag kry.


Inleier 5: Dr Nelius Steyn - Vier ons andersheid; Diverse persoonlikhede van die NG kerk se predikante - kliek hier
Uittreksel:

Dankie tog, ons is verskillend! Ons verskil nie maar net rasioneel met mekaar en van mekaar nie, ons is wesenlik verskillend. Hier verwys ek nie na die heerlike én moeilike verskille tussen man en vrou nie (hoewel ek die Here daarvoor dank), en ook nie na die gewaande andersheid van predikante t.o.v. “gewone gelowiges” nie, maar na verskille in persoonlikhede en spiritualiteite.

Ek sien persoonlikheid as ’n dinamiese en relasionele begrip wat mens dalk so kan definieer: Persoonlikheid is die unieke en outentieke  wyse waarop jy met jouself, ander, die wêreld (omgewing en omstandighede) en God in  verhouding tree. Persoonlikheid verwys gewoonlik na die horisontale dimensies en -verhoudings terwyl spiritualiteit na die vertikale verwys. Vanuit ’n holistiese oogpunt is dit egter twee kante van dieselfde muntstuk en sou persoonlikheid en spiritualiteit in ’n sekere sin as wisselterme gebruik kan word.


Inleier  6: Prof Willie van Heerden - Bio-diversiteit - kliek hier
Uittreksel:

Daar is 'n Afrika-spreekwoord wat sê: "Ek wys vir jou die maan, maar jy kyk net na my vinger." Ek is bevrees dit kan maklik gebeur wanneer ons as 'n kerklike gemeenskap, gewapen met insigte van natuurwetenskaplikes, ons gedagtes oor 'n saak soos biodiversiteit probeer vorm. Ernst Conradie is 'n pionier-teoloog hier in Suid-Afrika op die gebied van ekoteologie. Hy stel 'n spesifieke hermeneutiese model voor vir kerkmense se gesprekke oor die ekologie/omgewing. Dié eenvoudige model het vier bewegings: Optree, kyk/hoor, oordeel, optree. Dit kan as 'n sirkelgang, of eerder 'n spiraalproses, voorgestel word, waar ons telkens terugkeer na hoe ons optree, maar elke keer hopelik op 'n hoër vlak, of toegerus met meer insig, 'n sterker waardebewussyn, gesonder motiewe en sterker motivering.

Inleier 7: Me Jolene Kloppers - Xenofobie en diversiteit - kliek hier


Uittreksel:

Tekens van hoop

· Sorg gedurende krisis – bediening van hoop 
· Re-integrasie en terugverwelkoming 

· Opleiding in konflikresolusie en handhawing van vrede 
· Ontwikkel gemeenskappe van vrede, diversiteit en sorg 
· Bediening van “Voorspraak” (advocacy) 
· Profetiese rol 
· Geloofsgemeenskap besit die vaardigheid om verantwoordelike analises van probleem sitiasies te doen en heling te fasiliteer 
· Leiding neem in die ontwikkeling van opvoedkundige en kategese-hulpmiddels om respek vir ander en waardering vir diversiteit te ontwikkel 
· Ryk teologie van die vreemdeling 
· Sendingveld op ons stoeptrappies 
· Vier diversiteit – gemeenskapsfeeste, kuns, musiek 

Samevatting: Dr Jan Botha - Diversiteit, moontlike stories van Hoop! - kliek hier


Uittreksel:

Diversiteit is… die mengsel, verskeidenheid en omvang van mense en hul eienskappe. Dit verwys ook na die wye verskeidenheid eienskappe wat van elke mens, groep, samelewing, land, ens., iets uniek/anders maak. Sake wat daardeur geraak word, is onder andere:
Kultuur 

Ras

Geslag

Geloof/spiritualiteit

Verskillende vlakke van liggaamlike en verstandelike vermoë

Verskillende talente en gawes

Seksuele oriëntering

Verskillende gesinsvorme 

Verskillende lewenstyle

Verskeidenheid van tale

Ouderdom

Klasse 

Ekonomiese 

Ongeskiktheid

Mag

Konteksverskille

Geografiese en demografiese verskille

Politieke voorkeure

Tradisies en gewoontes

Etnisiteitsverskille

Groottes van gemeentes

Verskillende ampte, rolle en funksies

Biodiversiteit

 
Die taakspan vir diversiteit wil gesprekke/geleenthede aanmoedig en landswyd netwerke en belangegroepe stig en vorm. Meer detail sal later volg.  
*  Belangstellendes en persone wat wil deelneem aan die proses kan enige tyd kontak maak met die taakspan.

Navrae:  Dr JA (Jan) Botha [NG Gemeente Eloffsdal], tel: 012 546 3545, e-pos jan@pastoralepraktyk.co.za
 

Elize Morkel het die volgende in haar ontleding van die beraad gesê:
Ek het die volgende moontlike doelwitte/fokusse geformuleer om my te help onderskei wat ons sou kon verstaan as ons taak:

1.   Die NG Kerk wil diversiteit in eie geledere erken, akkommodeer, dien en vier. Ons wil dus as wit Afrikaanssprekende, hoofsaaklik middelklas lidmate van die NG Kerk met die diversiteit onderling as mans/vroue, ouderdomsgroepe, verkillende vermoens/gestremdhede, persoonlikhede en spiritualiteite,  gesinsamestellings en gemeentes se demografiese verskille beter leer leef en werk.

Of

Die NG Kerk erken dat ons as wit, Afrikaanssprekende, hoofsaaklik middelklas kerk grootliks homogeen en eksklusief is teen die agtergrond van die diversiteit van die groter Suid-Afrikaanse samelewing. Ons wil graag binne ‘n diverse samelewing van taalverskeidenheid, rasverskille, kulturele diversiteit, verskille in seksuele orientasie en sosio-ekonomiese klasverskille ons  lidmate beter toerus om as gestuurdes binne die konteks van diversiteit te leef.

Of

3.   Die NG Kerk wil diversiteit bevorder binne sy gemeentes deur lidmate toe te rus om missionêr en respekvol te leef binne ‘n diverse samelewing sodat mense wat radikaal anders is as wit, middelklas en Afrikaanssprekend ook ingesluit kan word in ons kerk. Ons wil dus graag in ons kerk diversiteit bevorder en grense oorsteek terwyl ons baie bewus is van die verskille in eie geledere en dat ons ook in die verlede nie met die verskille respekvol en liefdevol gehandel het nie.

 

Ook op die forum onder dokumente:  Dawid se “magtige manne” (Beeld, 20/04/10)


Die laaste Mighty Men-saamtrek verwek byna ewe veel opspraak as die gebeure rondom die moord op Eugène Terre’Blanche. Hoewel die reaksie op die saamtrek oorweldigend positief en op die moord negatief is, dwing albei gebeure tot besinning. Dit is broederskap teenoor rassehaat. Laai af 
Terug na Inhoud

